
Fabian Ros: «Al è un svilup
cualitatîf dal cine furlan,
che cu la rêt si pant di plui»

paronance dal lengaç cinematografic».
«La grande ole» di Maurizio Della Negra

al à vût une menzon speciâl «pe fantasie
straordenarie li che si è pensât di meti adun
il mont tradizionâl e fantastic cun chel di
vuê intun lavôr complès e ben sestât». Pe
sezion «saçs sul cine», prin premi a «La vôs
dal silenzi» di Francesco Della Mora. «Un
saç ben scrit, cuntune analisi puartade fin
insom, cun riferiments precîs che a fasin
dal saç un moment di cognossince no do-
me dal film, ma di buine part de opare cine-
matografiche di Bergman». Pe sezion «arti-
cui di critiche», sul scjalin plui alt dal podi
«Colpevul di identitât» di Raffaele Serafini e
Elvezio Sciallis. «Un articul di critiche cine-
matografiche ben scrit e puartât indenant
cuntune biele analisi che al sburte il public
a lâ a viodi il film che al ven recensît». Pe se-
zion «storiis par film», menzon speciâl a
«Neveade» di Marisa Moretti: «Une storie
semplice cun emozions fuartis in zûc che e
conte di une realtât furlane no avonde co-
gnossude de bande dai fruts, che il lavôr a
lôr si indrece».

Par finî, la jurie e à assegnât il premi «Ma-
rio Quargnolo» (a chei che a àn dât un con-
tribût essenziâl pe incressite dal audiovisîf
in lenghe furlane) a Giorgio Cantoni: «Par
vê metût adun vie pai agns, lavôrs e pro-
grams audiovisîfs in lenghe furlane sei pal

cine, sei pe television e pe rêt in maniere
continuative e simpri inovative».

Sul avignî dal cine furlan, «o podìn jessi
otimiscj», al dîs Ros, che al nomene la se-
conde stagjon di «Felici ma furlans», la for-
tunade serie di Tommaso Pecile e Alessan-
dro Di Pauli, che e à vût cetant sucès no do-
me in Friûl, in gracie de rêt, e «+SkletXtre-
meTV», dedicât ai sports estrems che si da-
vuelzin ancje in Friûl, l’ultin lavôr di Giorgio
Cantoni. Te serade di premiazion a son stâts
presentâts un episodi di «Felici ma furlans»
e une pontade sul downhill dal reportage
televisîf di Cantoni (oltri al numar 13 de ri-
viste dute par furlan «Segnâi di lûs», aromai
un pont di riferiment pai cultôrs dal cine in-
ternazionâl in lenghe minoritarie e no do-
me). «A son dôs seriis interessantis dal pont
di viste dai contignûts e tecnichementri a
son fatis une vore ben. E je la dimostrazion
dal svilup cualitatîf dal cine furlan, che, in
dì di vuê, si rive a pandi miôr in gracie dai
gnûfs mieçs di difusion dal audiovisîf. Cu la
rêt si rive a plui personis rispiet ae sale cine-
matografiche. Se o calcoli dute la storie de
Mostre dal cine furlan, a tacâ dai agns Otan-
te cuant che e je nassude, i prins prodots a
jerin in massime part artesanâi, vuê, a son
di alt valôr dal pont di viste cualitatîf, fats
cun cognizion di cause e tecnichis justis».

ERIKA ADAMI

  AL PROGJET PAR une comedie ela-
borade a chel par un carton
animât e par un drame. Ce che
al ven fûr des 14 oparis che a
àn cjapât part ae decime edi-

zion dal Concors par tescj cinematografics
in lenghe furlane e je «la varietât e frescjece
des tematichis tratadis», al marche Fabian
Ros, anime de manifestazion inmaneade
dal Centri espressions cinematografichis di
Udin, che si è sierade, ai 18 di Dicembar, cu
la premiazion des voris miôr li dal cine Vi-
sionario di Udin. A valutâlis (a son rivadis in
numar plui grant de edizion stade: «un bon
segnâl», al dîs Ros) e je stade la jurie forma-
de di Roberto Iacovissi, Tommaso Pecile e
Alessandro Di Pauli. Il prin premi pe «se-
zion senegjaturis» al è lât a «Pensions» di
Andro Peressutti e Riccardo Sabbadini, «pe
cualitât de storie che e je svilupade intune
maniere semplice, ma mai banâl e li che
ducj i elements di une senegjature a risultin
simpri utii e funzionâi pe storie, li che i per-
sonaçs a son ben caraterizâts, li che il mût
che a son struturadis lis senis al palese une

Otimiscj pal cine furlan

Buone Feste!

Cjargne di une volte/52
Mandi Gjino!
Sierìn cheste rubriche cuntune biele foto di Gjino, une
des ultimis apont par ricuardâlu. Lis sôs fotografiis nus
àn compagnât par cuasi tresinte setemanis, cognossint
cussì un pôc miôr une buine part de Cjargne. La prime
serie nus mostrave lis bielecis de Cjargne: paîs, monts e
panoramis di straordenarie bielece. Te seconde part, lis
robis che si faseve un viaç, usancis, mistîrs, cussì di ri-
cuardâ «come che si jere, e ce che si faseve». Dabon
Gjino nus à dât un patrimoni di cognossince impuar-
tant e nus à fat gjoldi lûcs, che magari vuê no son plui.
In dute la sô vite lui al à simpri dât, simpri disponibil
pal sô paîs e pe Cjargne, e par ducj chei che a vevin bi-
sugne di fotografiis de sô Cjargne. Cuant che i ai dit de
mê intenzion di publicâ su la Vite Catoliche lis fotogra-
fiis dal libri «La Cjargno e vîf» che si veve fat insiemi,
entusiast, mi à metût a disposizion dut il so patrimoni
fotografic, in particolâr te seconde part. Al jere content
cuant che si podeve fâ alc pe Cjargne, no par lui tant
che fotograf, ma soredut par fâ cognossi simpri di plui
lis bielecis de sô tiere. No rivarìn mai a ringraziâlu par
dut chel che al à fat, jo no di sigûr, ma o speri che la
Cjargne e in particolâr il so paîs si ricuardaran di lui.
Mandi Gjino! (Bepi Agostinis; fotos di Gino Del Fabbro)

